
Numri i lëndës: 2020:181648 

Datë: 19.10.2023 

Numri i dokumentit:     04804727 

 

PPP.nr.88/2020 
 

 

GJYKATA THEMELORE GJAKOVË – DEGA NË MALISHEVË, Divizioni civil – 

përmbarimor, gjyqtari Nehat Qelaj, me bashkëpunëtorin profesional Samir Morina, në lëndën 

juridiko përmbarimore të kreditorit “I...” SH.P.K., me numër unik identifikues 810527103, me 

seli në Prishtinë, kundër debitorit Sh.M, Komuna e Malishevës, duke vendosur lidhur me 

prapësimin e debitorit të ushtruar ndaj urdhërit të përmbaruesit privat Valdrin Beka, në Prishtinë, 

me të cilin është caktuar urdhëri për përmbarimi P.nr.2572/2020 të datës 15.10.2020, jashtë 

seancës gjyqësore, më datë 19.10.2023, merr këtë: 

 
 

A K T V E N D I M 
 

 

 

I. APROVOHET NË TËRËSI prapësimi i debitorit Sh.M, Komuna e Malishevës, kundër 

kreditorit “I...” SH.P.K., me numër unik identifikues 810527103, me seli në Prishtinë, SI 

I BAZUAR.  

 

II. SHFUQIZOHET urdhëri për lejimin e përmbarimit P.nr.2572/2020 të datës 15.10.2020, 

i lëshuar nga përmbaruesit privat Valdrin Beka nga Prishtina, me të cilin është caktuar 

përmbarimi, për shumën e borxhit prej 1,900.00 €uro, me kamatë si dhe shpenzimet e 

procedurës përmbarimore. 

 

III. PËRFUNDON procedura në ketë çështje përmbarimore.  

 

IV. Secila palë i bartë shpenzimet e veta në ketë procedurë. 
 

 

A r s y e t i m 

 

Kreditorit “I...” SH.P.K., me numër unik identifikues 810527103, me seli në Prishtinë, 

ka iniciuar procedurën përmbarimore përmes propozimit për përmbarim më datë 14.10.2020, tek 

përmbaruesi privat Valdrin Beka nga Prishtina,  i cili ka caktuar urdhërin për lejimin e 

përmbarimit P.nr. 2572/2020 të datës 15.10.2020, kundër debitorit Sh.M, Komuna e Malishevës, 

lidhur me pagesën e borxhit në bazë të dokumentit të besueshëm faturës me nr. 4723-265-001-

20 e datës 12.02.2020, lidhur me pagimin e borxhit në shumën prej 1,900.00 €uro, kamatën 

ligjore prej 8% si dhe shpenzimet e procedurës. 

 

 Kundër urdhrit për lejimin e përmbarimit  të përmbaruesit privat Valdrin Beka nga 

Prishtina,  P.nr. 2572/2020 të datës 15.10.2020, debitori  Sh.M, brenda afatit ligjor ka paraqitur 

prapësim me nr. 3616/2020 më datë 27.10.2020, me të cilin e kundërshton në tërësi pretendimet 

e kreditorit me arsyetimin se: propozimi për përmbarim i kreditorit është i pabazuar dhe 

paargumentuar, ngase debitori asnjëherë nuk i ka vijuar studimet tek kreditori, mirëpo vetëm e 

ka bërë regjistrimin dhe në mungesë të mjeteve materiale, debitori nuk ka vazhduar më tutje 

studimet, ngase askush askënd nuk mund ta detyrojë të studiojë dhunshëm. Kreditori nuk ka 

paraqitur kurrfarë provash me të cilat do të vërtetonte se debitori ka marrë pjesë në ligjërata, ka 

shfrytëzuar literaturën apo diçka të ngjashme, mirëpo ka kërkuar pagesën e studimeve, pa i vijuar 

fare ato. Studenti ka të drejtë të tërhiqet nga vijimi i studimeve, mirëpo debitori nuk ka vazhduar 

as edhe një ditë të vetme të studimeve, e me këtë kreditori është duke bërë presion tek studenti 

që dhunshëm të vazhdojë studimet, të cilat janë tërësisht kundërligjore dhe të paarsyeshme, i 

njëjti ka mungesë të provave, nuk e ka sjellë kontratën dhe nuk ka specifikuar kronologjinë e 

provave, ka caktuar shumën paushalle, ndërsa nuk ka sqaruar se si ka ardhur deri tek kjo shumë, 

kështu që kjo na lenë dyshime se kreditori ka manipuluar lidhur me këtë çështje. Sa i përket 

kërkesës së kreditorit, në bazë të dispozitave ligjore në fuqi, edhe po të ekzistonte borxhi i 

pretenduar, kreditori e ka humbur të drejtën e kërkesës, për shkak se borxhi është vjetërsuar 

(parashkruar - shkrirë), e me këtë nuk ka të drejtë që me mjete të dhunës ta realizojë kërkesën e 

vet, ngase nga dita e krijimit të borxhit të pretenduar kanë kaluar më tepër se 10 vite, ndërsa 

kreditori nuk ka specifikuar kohën kur ka filluar të rrjedhë detyrimi, e me këtë e ka vënë në 

lajthitje edhe përmbaruesin privat, e edhe debitorin, prandaj, në bazë të këtyre  si dhe nenit 71 

par. 1 nënpar. 1.4, nenit 69 të LPP-së, si dhe neneve 352 të LMD-së, i cili thotë që kërkesa 

parashkruhet brenda afatit prej 5 vitesh, andaj ka propozuar që të aprovohet prapësimi në tërësi 

si i bazuar, si dhe të anulohet urdhëri për lejimin e përmbarimit. 

 

Kreditori nuk ka ushtruar të drejtën e tij për të paraqitur përgjigje në prapësim në 

përputhje me nenin 72 të LPP-së, siç e njëjta vërehet nga shkresat e lëndës, edhe përkundër faktit 

se zyra përmbarimore “Vais Law” e ka informuar kreditorin me e-mail për prapësimin e debitorit 

dhe afatin që brenda 3 ditësh me paraqit prapësim. 

 

 Pas shqyrtimit të shkresave të lëndës dhe vlerësimit të pretendimit të debitorit në 

prapësimit, gjykata gjeti se prapësimi është i bazuar në tërësi. 

 

Gjykata pas shqyrtimit të propozimit të kreditorit, urdhrit për lejimin e përmbarimit, 

prapësimit të debitorit, si dhe shkresave tjera të lëndës, ka konstatuar se propozimi për 

përmbarim si i tillë nuk i plotëson kushtet ligjore që e parasheh dispozita ligjore e nenit 29 dhe 

par.1 nënpara. 1.3 e ku ndër të tjera është cekur: Dokument i besueshëm, sipas këtij ligji, ndër të 

tjera, është edhe fatura, e po ashtu në paragrafin 3 të këtij neni është cekur: “Dokumenti i 

besueshëm është i përshtatshëm për përmbarim po qe se në të është treguar kreditori dhe 

debitori, si dhe objekti, lloji, shuma dhe koha e përmbushjes së detyrimit monetar”, fatura e 

prezantuar nga ana e kreditorit është e nënshkruar vetëm nga ana e kreditorit dhe nuk është e 

nënshkruar nga ana e debitorit, pra fatura nuk i përmban të dy nënshkrimet që janë palë në këtë 

çështje përmbarimore dhe kjo faturë nuk i plotëson të gjitha kriteret që mund të konsiderohet 

dokument i besueshëm, sepse për të njëjtën asnjëherë nuk ka prova që ka qenë i informuar si dhe 

nuk ka pasur mundësi që të deklarohet debitori në cilësinë e studentit. 

Andaj, gjykata ka ardhur në përfundim se pretendimet e debitorit të cekura në prapsim, 

janë bazë e mjaftueshme dhe pengesë për lejimin e përmbarimit në rastin konkret, lidhur me 

propozimin e kreditorit, dokumentit të besueshëm, faturës. 

 

Gjykata ka vendosur si në pikën III të dispozitivit të këtij aktvendimi duke zbatuar nenin 

66 par. 3 të LPP-së, i cili përcakton se: “Përmbarimi do të përfundohet edhe kur ai është bërë i 

pamundshëm apo kur nga shkaqe të tjera nuk mund të zbatohet, si dhe pas kalimit të afatit absolut 

të parashkrimit për përmbarim”, gjë që në rastin konkret është plotësuar në tërësi kjo dispozitë 

ligjore, si dhe arsyeve tjera të lartcekura është vendosur si në dispozitivin e këtij aktvendimi. 

 

Gjykata ka vendosur si në pikën IV të dispozitivit të këtij aktvendimi, që shpenzimet 

procedurale ti bartin secila nga palët, konform nenit 450 të LPK-së, i cili përcakton se: “Secila 

palë paraprakisht vetë i bartë harxhimet që i ka shkaktuar me veprimet procedurale të veta”, 

andaj në ketë rast duke marrë parasysh edhe faktin se të njëjtat nuk janë të kërkuara/precizuara 

në shkresat e lëndës është vendosur si në dispozitiv të këtij aktvendimi. 

 

Prandaj, gjykata nuk ka mundësi të veprojë sipas padisë, në kuptim të dispozitave të nenit 

nenit 29 dhe par.1 nënpar. 1.3, nenit 73 par.2 dhe par. 3 dhe nenit 77 të Ligji nr. 04/L-139 për 

Procedurën Përmbarimore, si dhe nenit 450 të Ligjit nr. 03/L-006 për Procedurën Kontestimore, 

ka vendosur si në dispozitiv të këtij aktvendimi.  
 

 

GJYKATA THEMELORE GJAKOVË – DEGA NË MALISHEVË, 

Depertamenti i Përgjithshëm – Divizionin civil – përmbarimor, 

    PPP.nr. 88/2020,  më datë 19.10.2023. 

 

Gj y q t a r i 

Nehat Qelaj 

 

 

 

 

UDHËZIM JURIDIKË: Ankesa kundër këtij aktvendimi, nuk e ndalon procedurën 

përmbarimore, përveç nëse janë dhënë garancitë për shumën e plotë të kredisë sipas nenit 78 të 

LPP-së, e cila duhet të paraqitet në afat prej shtatë (7) ditëve, nga dita e pranimit të këtij 

aktvendimi, ankesa paraqitet nëpërmjet të kësaj gjykate, për gjykatën e Apelit në Prishtinë, në 

ekzemplar të mjaftueshëm për palët dhe gjykatën.  

 


